Polasaí ar Ghnéaschiapadh – Bulaíocht ar dhaoine fásta

Aithníonn Bord Bainistíochta (scoil ar leith) go bhfuil sé de cheart ag gach fostaí oibriú i láthair oibre atá saor ó ghnéaschiapadh agus go ndéanfaidh siad a ndícheall a chinntiú gur féidir le gach fostaí an ceart sin a chleachtadh. 

Tá freagracht ar gach fostaí a chinntiú go bhfuil an láthair oibre saor ó ghnéaschiapadh do gach fostaí eile agus go bhfuil siad ar an eolas faoin bpolasaí seo.

Déanfar iniúchadh iomlán agus cuí ar gach gearán faoi ghnéaschiapadh agus más réadach, d’fhéadfaí caingean smachta a chur i bhfeidhm nó duine a dhífhostú dá bharr. Déanfar iarracht teacht ar réiteach go neamhfhoirmiúil ar dtús, ach mura bhfuil sé seo indéanta, cuirfear próiseas foirmiúil sa siúl. Cinnteofar rúndacht i gcónaí , sa mhéid agus is féidir, le linn an iniúchta do gach páirtí atá i gceist.
Cad is gnéaschiapadh ann?

Is é atá i gceist le gnéaschiapadh ná iompar gnéasach gan iarraidh nó aon iompar eile bunaithe ar ghnéas duine, a chuireann isteach ar dhínit mná nó fear ag obair. San áireamh bheadh iompar fisiceach, briathra béil nó leid lústracha gan iarraidh, a bheadh tarcaisneach agus a dhéanfadh míchompordach nó a chuirfeadh náire ar an duine i gceist. 

Samplaí de ghnéaschiapadh:

1. Ionsaithe fisiceach nó ó bhéal gan iarraidh

2. Brath nó comharthaí fisiceacha gan iarraidh

3. Imchaint nó cúpla focal de shaghas gnéasach nó idirdhealaitheach

4. Imchaint gan iarraidh faoi theacht i láthair 

5. Éilimh ar gharanna gnéasacha

6. Ábhar pornagrafach nó póstaeir pornagrafacha ar taispeáint

7. Tagairtí indíreacha de shaghas gnéasach bunaithe ar ghnéas duine

8. Bulaíocht

Ní liosta cuimsitheach é seo.

Bulaíocht ar dhaoine fásta ar an láthair oibre

Cad is bulaíocht ar dhaoine fásta ann?
An sainmhíniú a thugann an tÚdarás Sláinte agus Sábháilteachta ar bhulaíocht ná:

Is é is bulaíocht ar an láthair oibre ná ionsaí rialta, ó bhéal, go síceolaíoch nó go fisiceach, a dhéanann duine aonarach nó grúpa ar dhuine nó ar dhaoine eile. Is bulaíocht atá i gceist nuair is iad ionsaí, cruálacht, duáilceas, imeaglú nó duine a náiriú, atá chun tosaigh sa chaidreamh. Cé nach féidir cur suas le hiompar ionsaitheach ar bhonn fánach, ní féidir bulaíocht a thabhairt air. Bíonn coimhlintí agus deacrachtaí idirphearsanta ann ar an láthair oibre. Is deacrachtaí dlisteanacha iad seo de shórt chaidreamh tionsclaíoch, ar chóir déileáil leo trí chórais chuí chaidreamh thionsclaíoch. Ní cóir bulaíocht a thabhairt ar aon iompar seachas ar iompar atá leanúnach.
Mar achoimriú, tá saghsanna éagsúla bulaíochta ann ar dhaoine fásta – san áireamh tá:

· Imeaglú

· Ionsaí

· Drochíde ó bhéal

· Náiriú

· Bonn a bhaint ó dhuine

· Mí-úsáid cumhachta

· Caitheamh le duine go héagsúil nó go mífhabhrach

· Duine a fhágáil ar lár nó a fhágáil ina aonar

Príomh-ghnéithe de bhulaíocht ar dhaoine fásta ná go bhfuil sé 

· Leanúnach

· Gan iarraidh

· Caolchúiseach
· Neamh-fhisiceach
Gearán a dhéanamh faoi gnéaschiapadh nó bulaíocht ar dhuine fásta

Ba chóir d’aon fhostaí a cheapann go bhfuil gnéaschiapadh nó bulaíocht ar siúl air iarraidh ar an ionsaitheoir stop a chur leis. Má theipeann ar seo d’fhéadfadh an fostaí é a ghearánú le héinne dóibh seo a leanas – an Príomhoide, ionadaí foirne nó múinteora de chuid Cumann na Múinteoirí Éireann nó Bord Bainistíochta ….(scoil ar leith). 

Déanfar iarracht an scéal a réiteach go neamhfhoirmiúil, más cuí. Murar féidir an scéal a réiteach go neamhfhoirmiúil, cuirfear modh foirmiúil i bhfeidhm leis na céimeanna seo san áireamh:

1. Ba chóir go gcuirfeadh an gearánaí, nó duine údaraithe ag feidhmiú ar son an ghearánaí, tuairisc scríofa agus sínithe ag an ngearánaí chuig an mBord Bainistíochta.
2. Déanfaidh beirt, a ainmneoidh an Bord Bainistíochta, iniúchadh ar an ngearán gan mhoill, sa bhealadh is rúnda agus is féidir, duine den bheirt le bheith ar chomh-ghnéas leis an ngearánaí agus duine ar chomh-ghnéas leis an ionsaitheoir líomhanta.

3. D’fhéadfadh an dá pháirtí daoine a thabhairt leo mar thionlacan / chun feidhmiú ar a son ag gach agallamh / cruinniú a reáchtáiltear, agus déanfar taifeadadh orthu seo.

4. Más réadach an gearán, braithfidh an caingean smachta a chuirtear i bhfeidhm ar fhairsinge agus saghas an ghnéaschiaptha. D’fhéadfaí rabhadh ó bhéal, rabhadh scríofa, fionraí ó roinnt dá gcúraim le nó gan pá, fionraí iomlán ó chúraim le nó gan pá, a bheith i gceist le caingean smachta.
5. Má dhéantar íospairt ar fhostaí de bharr córas gearáin a chur sa siúl nó páirt a ghlacadh ann, feidhmiú mar fhinné d’fhostaí eile san áireamh, cuirfear caingean smachta i bhfeidhm sa chás seo freisin.

Ní chlárófar taifead d’aon ghearán ar chomhad fhostaí mura gcuirtear tús leis an gcóras foirmiúil gearáin mar atá sonraithe thuas. 

Tá sé mar pholasaí ag an scoil go bhfuil sé níos fearr déileáil le saincheisteanna gnéaschiaptha laistigh den scoil.

Ní chuireann aon ghné den pholasaí isteach ar chearta an fhostaí a ghearán a thógáil chuig údaráis lasmuigh den scoil, áfach.
Déanfar athbhreithniú tréimhsiúil ar an bpolasaí seo.

Ullmhaithe ag ionadaithe an Bhoird Bainistíochta i gcomhairle le múinteoirí agus le foireann cúnta.

